
Жусуп Абдрахманов кыргыз улуттук мамлекеттүүлүгү-

нүн түзүлүшүнө опол тоодой салым кошкон улуу инсан. Анын 

ишмердүүлүгү мезгилинде Кыргыз мамлекетинин түзүлүшүнө 

себепчи болуп, учурдагы эгемен өлкөбүздүн пайдубалынын 

түптөлүшүн шарттаган. Бул макалада тарыхта алтын 

тамгалар менен жазылып калган тарыхый чыгаан инсан 

Жусуп Абдрахмановдун улуттук мамлекетибизди түптөп, 

анын андан ары өнүгүп өсүшүндө жасаган зор эмгектери 

баяндалат. Тарыхтагы Жусуп Абдрахмановдун ээлеген ордуна 

саресеп салынып, тарыхый баа берилет. Кыргыз 

мамлекеттүүлүгүн түзүүдөгү Жусуп Абдрахмановдун 

ишмердиги баяндалып, анын кыргыз тарыхында канчалык 

деңгээлде орду бар деген суроо коюлат. Мына ушундай бир 

топ маанилүү маселелерди өз ичине камтыган макалада 

Жусуп Абдрахмановдун тарыхый бейнеси, эл-жерине кылган 

ак эмгеги, мекенге кошкон салымына баа берилет. 

Негизги сөздөр: мамлекеттүүлүк, улуттук, революция, 

доор, колония, автономия, колхоз, курултай. 

Жусуп Абдрахманов внес неоценимый вклад в становлении 

Кыргызской национальной государственности. Его деятель-

ность в свое время способствовала созданию кыргызского го-

сударства, заложила фундамент современной суверенной 

страны. В этой статье представлены исторические 

личности как Жусуп Абдрахманов, которые вписаны 

золотыми буквами в нашу историю. В статье 

рассказывается о большой работе Жусупа Абдрахманова, 

проделанной в становлении и развитии нашего национального 

государства. Делается анализ на роль Жусупа Абдрахманова в 

истории становления кыргызской государственности и дана 

историческая оценка. Деятельность Жусупа Абдрахманова не 

только описывается, но и ставится вопрос о том, какое 

значение и роль он имеет для кыргызской истории. В статье 

содержится много важных вопросов и оценивается 

исторический имидж Жусупа Абдрахманова, его заслуги 

перед народом и вклад в развитие Отечества. 

Ключевые слова: государственность, национальная, ре-

волюция, эпоха, колония, автономия, колхоз, курултай. 

Zhusup Abdrakhmanov made an invaluable contribution to 

the formation of the Kyrgyz national statehood. His activities at 

one time contributed to the creation of the Kyrgyz state, laid the 

foundation of a modern sovereign country. This article presents 

historical figures like Zhusup Abdrakhmanov, who are inscribed in 

golden letters in our history. The article talks about the great work 

of Zhusup Abdrakhmanov, done in the formation and development 

of our national state. An analysis is made on the role of Zhusup 

Abdrakhmanov in the history of the formation of Kyrgyz statehood 

and a historical assessment is given. The activity of Zhusup 

Abdrakhmanov is not only described, but also the question of what 

significance and role he has for Kyrgyz history is raised. The 

article contains many important questions and evaluates the 

historical image of Zhusup Abdrakhmanov, his services to the 

people and contribution to the development of the Fatherland. 

Key words: statehood, national, revolution, epoch, colony, 

autonomy, collective farm, kurultai.  

Мамлекеттин негизги белгилери болуп, баарына 

маалым болгондой, анын административдик аймагы 

жана калкы болуп эсептелет. Өз мамлекетинин көз 

карандысыздыгын сактап калуу жана көз каранды-

сыздыкка жетүү ар бир калктын колунан келе бербе-

шин тарых өзү тастыктады. Кыргыз мамлекетүүлүгү 

бир нече ирет гүлдөп-өнүгүп жана кыйроолорго учу-

рап жатты. Тарыхка «Улуу кыргыз дөөлөтү» деген 

аталыш менен кирген кыргыз мамлекети да өз доо-

рунда гүлдөп өнүгүп, кийин ар кандай факторлор 

себептүү мамлекет жок болду. 

Моңгол ханы Темучиндин чапкынан кийин, та-

гыраагы 1207-жылы кыргыздар өз мамлекетүүлүгүн 

жоготууга дуушар болушкан. 1924-жылы РСФСРдин 

курамында Кара-Кыргыз автономиялуу областы 

түзүлүшү менен кыргыз элинин мамлекеттүүлүк 

доору башталды. Бул жылдар аралыгында кыргыз 

эли бир нече ирет көз карандысыздык үчүн күрөш 

жүргүзүп жаткан аракеттери тарых барактарында 

сакталууда. Улуу Октябрь Социалисттик 

революциясынан кийин кыргыз эли башка элдер 

сыяктуу колониялык эзилүүдөн кутулду. Орусия 

империясынын курамында азыркы Кыргызстандын 

аймагы бир нече областтарга бөлүнүп, бирдиктүү 

мамлекет болгон эмес. Революциядан кийин кыргыз 

элинин өлкөсүн түзүүгө белгилүү инсандарыбыз 

аракет кылган. Кыргыз мамлекеттүүлүгүнүн 

түптөлүшүнө салым кошкон инсандар: Төрөкул 

Айтматов, Баялы Исакеев, Абдыкерим Сыдыков, 

Жусуп Абдрахманов жана башкалар опол тоодой эм-

гек кылышкан. 

Жогоруда аты аталган инсандардан өзгөчө 

Жусуп Абдырахманов көрүнүктүү орунга ээ. Антке-

ни, бул инсан өз мезгилинде кыргыз элинин тарыхына 

өчпөс из калтырып кеткен. Анын ошол мезгилдеги 

мамлекеттин социалдык-экономикалык, маданий, би-

лим берүү жана башка көптөгөн тармактарына жаса-

ган опол тоодой эмгеги бүгүнкү күндө да унутулбай 

бааланып отурат. Арийне, тарыхка өз атын алтын там-

галар менен жазып кеткен улуу инсандардын эли-же-

рине жасаган ак эмгегин баалабагандар да жок 

эмес. Бирок тарых өзү баарын өз жайына койот 

эмеспи. 

Жусуп Абдрахманов 1901-жылы Күнгөй-Аксуу 

болушунун Чиркей кыштоосунда, азыркы Ысык-Көл 

аймагындагы Жаркымбаев айылында туулган. Анын 

кыска өмүрү элге кызмат кылуу менен өттү, адегенде 

1927-жылдан 1933-жылга чейин Кыргыз АССРинин 

Эл Комиссарлар Советинини биринчи Төрагасы, 

РСФСР ВЦИКтин мүчөсү, СССР ЦИК Президиуму-

нун мүчөлүгүнө кандидат, ВКП(б)БКнын Орто Азия 

бюросунун мүчөлүгүнө кандидат жана эл тарыхын 

объективдүү изилдөөчүкатары элге таанымал болгон 

инсан [2].  

Совет бийлиги орногондон кийин партиялык 

курулушка баш-оту менен киришкен Абдрахманов 

алгачкылардан болуп комсомолдун катарына өтүп, 

1920-жылы Россия комсомолдорунун 3-курултайына 

өкүл катары катышат. Курултайда советтик бийлик-

тин жол башчысы Владимир Ильич Ленин менен жо-

лугуп, экөө узак убакыт аңгемелешет. 

Жусуп Абдрахмановду Кыргызстандын мамле-

кеттүүлүгүн негиздөөчүсү атасы деп аташат, анткени 

ал республиканын эгемендигине эбегейсиз өз салы-

мын кошкон. Жусуп Абдрахманов Сталинге Кыргыз-

станга союздук республика статусун берүү жөнүндө 

эки жолу маселе көтөргөн. Андан кийин Кыргыз Ав-

тономиялык Советтик Социалисттик Республикасы 

түзүлгөн.  

Жогоруда айтылган маалыматка таянып, Жусуп 

Абдырахманов Улуттук кыргыз мамлекеттүүлүгүнүн 

түзүлүшүндө да зор эмгек жасагандыгына дагы бир 

ирет ынанабыз. Ошол мезгилдин көрүнүктүү инсан-

дары – тактап айтканда, улуттук интеллигенциянын 

өкүлдөрү Ишеналы Арабаев, Баялы Исакеев, Абды-

керим Сыдыков, Жусуп Абдырахманов, Абдыкадыр 

Орозбеков баш болгон лидерлер кыргыз мамлекет-

түүлүгүнүн түзүлүшүндө чоң ролду ойношкон. Келе-

чекти көрө билген көсөм инсандар деп атоого болот. 

Анткени, ошол мезгилде кыргыздар менен казактар-

ды орустар дээрлик так ажыратпай казактарды «ка-

зак-кыргыздар» ал эми кыргыздарды «кара-кыргыз-

дар» деп атап келишкен. Эгерде кыргыздар казактар 

менен биргеликте бир союздук республикага 

бириксе, анда тили, дини, маданияты дээрлик окшош 

болгон бул эки калк бири-бирине сиңишип, аянты 

жана калкы кичине болгон кыргыздар казак болуп 

калышы толук мүмкүн эле жана бул ойду эч ким 

туура эмес деп четке да кага албайт. 

Сталинге кат жазып, Москваны сындап турган. 

Төмөндө көрсөтүлгөн каттын мазмуну – буга далил 

катары каралган: 

«Жеке. Жашыруун. Урматтуу жолдош Сталин. 

Менин катым менен сизди партия үчүн жана бүтүн-

дөй Советтер Союзу үчүн ушунчалык баалуу жана 

кымбат убакытты тоноп кетем деп ишенип, мен дагы 

деле болсо сизге партиялык жана советтик иштин 

абалын чагылдыргым келген катты жазганга батын-

бадым. Бирок, РКПнын Кара-Киробкому тарабынан 

жүргүзүлгөн Кара-Кыргыз Автономиялык облусунун 

Аймактык Партиялык Конференциясынан кийин 

жүргүзүлгөн саясат мени партиянын мүчөсү катары 

жана экономикалык жана маданий жактан кызыкдар 

болгон кара-кыргыз катары чечүүгө аргасыз кылды. 

Региондун өнүгүшү, ушул катты жазууга мажбур 

кылды. Суроонун ачык-айкын болушу үчүн, кара-

кыргыздардын эмгекчил массасы өз аймагынын ка-

лыптанышына жетиши керек деп ойлойм» [1]. 

Колхоздошуу башталганда чоңдордун каршы-

лыгына карабастан кооперация идеясын көтөрүп, 

көчмөн калкты жапырт отурукташтырууга макул 

болбой, жергиликтүү шартты билбеген москвалык 

кызматкерлерди катуу сындап, кыргыз тилинин 

ролун жогорулатуу, улуттук кадрларды даярдоо 

жана кызматка коюу маселелерин ар дайым 

көтөргөн. Ал турсун Сталинге эки жолу кат жөнөтүп, 

Москванын туура эмес саясаттарын белгилеген. 

Мурунку ТАССРдин курамындагы кара-

кыргыздар ажырагыс административдик бирдикти 

түзгөн эмес, бирок алар азчылык болгон айрым 

аймактарга жана округдарга бөлүнүп, бул 

аймактарда көпчүлүктү башка улуттар 

түзгөн, натыйжада алардын маданий жана 

экономикалык кызыкчылыктарын эске алышкан 

эмес [4]. 

Элдин 95% сабатсыз болгондуктан, партиялык 

жана жетекчилик иштерде жогорку билимдүү адам-

дар аз болгондугун, партия тарабынан даярдалып, 

партиянын курамына кирген элдин жөнөкөй 

катмарынын жоктугун жазган. Кыргыздарда 

мезгилдин талабына ылайык кадрларды даярдай 

алышкан эмес.  

Жусуп Абдрахманов өз катында төмөндөгүдөй 

идеяларды камтып кеткен:  

- биринчиден, ошол анча-мынча интеллектуал-

дык күчтөр күнүмдүк практикалык иштер менен 

алектенип, билим деңгээлин толуктай алышкан эмес, 

башкача айтканда, теориялык жактан толук кандуу 

даярдана алышкан эмес; 

- экинчиден, жумушчуларды даярдай турган 

атайын мектептер болгон эмес. Жумушчуларды ыл-

дый жактан көтөрүү, көпчүлүк учурда, күтүлгөн на-

тыйжаларды берген жок, анткени көпчүлүк учурда 

жетиштүү деңгээлде башталгыч сабаттуулугу жок 

адамдарды, бирок кээде социалдык эмес, жеке же-

тишкендиктерге умтулгандарды саясий иш көрсөтүү 

керек болчу [2]. 

Бул жерде Жусуп Абдрахманов кыргыз элинин 

интеллегенциясы күнүмдүк практикалык жумуштар 

менен алек болуп, элдин кат сабатын жоюуга убак-

тысы болбой жатканын айтып жатат. Адам интеллек-

туалдык жактан өнүксө анын дүйнө таанымы өзгө-

рөт. Кыргыз эли байыртадан көчмөн жана жарым 

көчмөн калк болуп, алардын күнүмдүк турмушу мал 

жана эгин өстүрүү менен гана 

өткөндүктөн, маанилүү сөздөр, ой-бүтүмдөр оозеки 

ооздон-оозго айтылуу менен гана чектелген. 

Арасында кат-сабаты жоюлгандарды гана молдо деп 

аташкан. Анткени алар медреседе араб тамгасын 

жазганды жана куранды окуганды билишкен. 

Бирок мындай окуу баарына татыктуу болбо-

гондуктан, колунда барлардын гана балдарыкат таа-

нууну биле алган. Орус-тузем мектепетеринде да би-

лимди колунда барларалышкан. Жөнөкөй кедей-кем-

багал жана жумушчулардын балдары сабатсыз бол-

гондуктан, Жусуп Абдрахманов Совет бийлигинин 

негизги миссиясы катары элдердин кат-сабатынын 

жоюлушун айткан. Билим деңгээли төмөн болгонду-

гуна байланыштуу элдин аярлуу катмары көп кый-

налгандыгын өз катында баяндаган [5].  

Чыныгы эл-жер үчүн күйгөн, жан үрөп ак эмгек 

жасаган инсан ошол мезгилдеги элдин билим деңгээ-

линин төмөндүгүнө жаны кейип, жогорку бийлик 

өкүлдөрүнө тынымсыз каттарды жазуу менен бирге 

республикада акырындык менен калктын сабаттуу-

лугунун жоюлушуна шарттарды түзгөн. Демек, 

Жусуп Абдырахманов эң биринчи кезекте калктын 

билим деңгээлине көңүл бурган. Колунда барлардын 

гана балдары эмес карапайым үй-бүлөнүн балдары-

нын да билим алуусуна шарттар түзүлгөн. Акы-

рындык менен элдин сабатсыздыгы жоюлуп, 

калктын көпчүлүк бөлүгү башталгыч билимге ээ 

болгон. Ал тургай жөндөмдүү жаштар союздук рес-

публикалардан билим алуу мүмкүнчүлүгүнө да ээ 

болушкан. 

Аймактын экономикалык абалы мындай көрү-

нүштө болгон: региондун калкынын көпчүлүгү мал 

чарбачылыгы жана дыйканчылык менен 

алектенишет жана чарбанын эки түрү тең дээрлик 

экстенсивдүү мүнөздө, натыйжада алар анчалык 

туруктуу эмес, айрыкча биринчиси чарбанын түрү, 

башкача айтканда мал чарбачылыгы. Жалпы 

региондун калкынын жана айрыкча жакыр 

катмардын экономикалык күчүнүн солгундашы 

ушул эле жагдайдан улам келип чыгууда. Бүткүл 

Союз боюнча империалисттик жана жарандык 

согуш, ачарчылык жана 1916-жылдагы кыргыздар-

дын көтөрүлүшү жана алардын Кытай Республи-

касынын чек араларына качып кетиши, ал жактан 

алар толугу менен талкаланып кайтышкан [3]. 

Айыл чарба кооперативдеринин жана айыл чар-

ба насыя банкынын иши, негизинен, отурукташкан 

дыйканчылык аймактары менен гана чектелет, ал 

жакта калктын көпчүлүгү сырттан келген 

дыйкандардан болушкан жана аймактын 

жергиликтүү тургундары жашаган көчмөн 

жанажарым көчмөн аймактарды камтыган. Андан 

тышкары, айыл чарба кооперациясы жаңы гана 

башталгандыктан, натыйжада ал дыйкандарга 

реалдуу колдоо гана көрсөтпөстөн, биринчи кезекте, 

кыргыздар басымдуулук кылган аймактарда кыз-

маттыштыкты уюштурууну көздөгөн. Ошондой эле 

кыргыз калкы маданияттын жоктугунан, айрым 

учурларда, кызматташтыктын маанилүүлүгүн жана 

алардын кызматташтыкка катышуусун бааланбай 

калган [5]. 

1921-жылы январда өткөн Туркстан АССРинин 

казак жана кыргыз кедейлеринин крайлык 1-съездин-

де келгин дыйкандар ээлеп алган кыргыздардын жер-

лерин кайтарып бермейинче кыргыз элинин абалын 

оңдоого болбой тургандыгы баса белгиленген. 1921-

жылы 4-февралда Жетисуу облустук революциячыл 

комитети бул максатты ишке ашыруу үчүн жер-суу 

реформасын кабыл алышкан. Бул реформа жер-суу 

маселеси боюнча орус жана кыргыз дыйкандарынын 

ортосундагы оторчул мезгилден калган теңсиздикти 

жоюуга багытталган. Жер-суу реформасынын 1-эта-

бы 1921-1922-жылдары жүргүзүлгөн. Реформа мурун 

падышалык-помещиктик колония күчтүү орногон 

Жетисуу облусунун Верный, Бишкек, Каракол уезд-

дерин, Сырдарыя облусунун Олуяата (Талас өрөөнү), 

Чымкен, Ташкен уезддерин, Фергана облусунун Жа-

лал-Абат, Мархамат райондорун камтыган. Жер-суу 

реформасынын жана социалисттик жерге жайгашты-

руу саясатынын натыйжасында кыргыз жана орус 

дыйкандарынын жерлеринин өлчөмү теңделип, кыр-

гыз дыйкандарынын саны өскөн жана айдоо жерлер 

көбөйүп, жерди иштетүү жакшырган.  

1923-жылдын жазынан реформанын 2-этабы 

башталып, Жетисуу облусунун калкын 

жапырт жерге жайгаштыруу иши жүргүзүлгөн. 1923-

1926-жылдары реформа толук социалисттик мүнөздө 

болуп, дыйкандарды жерди жеке пайдалануудан 

коллективдүү пайдаланууга өткөрүү максатын 

көздөгөн. Жерди иштетүүнүн социалисттик 

формасына өтүү үчүн Кыргызстанда адегенде 

көчмөн жана жарым көчмөн чарбаларды 

отурукташтыруу керек эле. Совет өкмөтүнүн чечими 

боюнча ар бир дыйкан жерди жекече же биргелешип 

иштетүүнүн формаларын тандап алууга, жалданма 

жумуш күчүн пайдаланууга укуктуу болгон [3]. 

Кыргыздар тээ илгертеден көчмөн турмушта 

жашап, жердин, жайыттын ыңгайлуулугуна жараша 

көчүп конуп жүрүшкөн. Ал эми ошол көчмөн тур-

мушта жашап көнгөн элди 

жайгаштыруу, өзгөчө1916-жылдагы каргашалуу 

окуядан Кытай жергесине качып барган элди кайра 

мекенине кайтаруу, аларды жер менен камсыздап 

жайгаштыруу маселелери, падышалык мезгилдеги 

бай орус дыйкандары ээлеп алган дыйканчылыкка 

ыңгайлуу жерлерди карапайым элге тегиз 

бөлүштүрүү иштери жана башка ушул сыяктуу 

маанилүү иштердин баарын жүргүзүүдө да Жусуп 

Абдрахмановдун салымы зор. Өзгөчө бүгүнкү күндө 

такталбай келе жаткан Кыргызстандын чек ара масе-

лесин чечүүдө да Жусуп Абдырахманов бир топ со-

юздук жетекчилер менен биргеликте Ташкентте маа-

нилүү маселелерди чечишкен. Ал эми мамлекетибиз-

дин учурдагы чечилбей келе жаткан чек ара маселе-

лери союз тарагандан кийинки мамлекеттик жетек-

чилердин туура эмес чечимдеринин натыйжасында 

болуп отурат. 

Совет бийлиги жаңы курулган мезгилден 

баштап эле карапайым калкты жумушка тартуу 

маселеси маанилүү орунда турган. Жетекчилик 

кызматтарга өзгөчө таланттуу жаштарды коюу иши 

чоң маселе болгон. Анткени, калк тегиз сабатсыз 

болгондуктан жетекчилик орундарга татыктуу 

адамдар аз болгон, бул бир маселе болсо, экинчи 

жагынан жалпы эл массасын жумуш менен камсыз 

кылуу иштери турган. Жетекчилик бул жаатта да 

алгылыктуу иштерди жүргүзүүгө көп күч жумшаган. 

Жусуп Абдрахманов өз күндөлүгүндө жазып 

кеткендей кыргыз жергесинде Совет бийлигинин ор-

ношундагы негизги кемчилиги төмөнкү катарларда 

байизм-манапизмдин жана кулактардын кызыкчылы-

гына өз кызыкчылыктарын аң-сезимдүү каршы кое 

турган, уюшулган пролетардык база жок 

болгондугун да баса белгилеп кеткен. Жаңы бийлик 

орносо дагы бай-манаптар өз кызыкчылыгын көздөп 

жакырларга мурдагыдай өз таасирлерин көрсөтүп 

турушкандыктан элдин аярлуу катмары болгон 

кедей-кембагалдар бай-манаптардан коркуп 

турушкан. Жакыр жашаган дыйкандар колунда жок 

болгондуктан алар көбүн эсе колунда барларга көз 

каранды болгон. Кыргыз калкынын көпчүлүгүн 

түзгөн кедейлер жана дыйкан чарба кызматкерлери, 

алар толук бойдон кландык каада-салттарга көз 

карандылыгынан чыга электигин өз күндөлүгүндө 

баса белгилеп кеткен. Кыргыз эли байыртадан эле 

ата-бабаларынын каада-салт, үрп-адаттарын бекем 

карманып келген. Совет бийлигинин орношуна дагы 

бир элдин эски көз карашы дагы тоскоол болуп 

эсептелген. Советтик аппараттар эмгекчилердин 

кызыкчылыгын коргогондун ордуна, көпчүлүк 

учурда, алардын ата-бабаларынын таасирине кабы-

лышкан. Айрым кландардын кызыкчылыгын коргоп, 

ошону менен Совет бийлигинин органдарын эмгек-

чил массанын кызыкчылыгын коргогон органдан бир 

кландын экинчи кландык башкаруу органына ай-

ландырат. Жусуп Абдрахманов катында белгилеп 

кеткендей үй-бүлөлүк башкарууга жол ачкан. Бул 

жерде жеке бир адамдын же үй-бүлөнүн кызыкчылы-

гы корголуп жаткандыгын баса белгилеп кеткен [5]. 

Өз мезгилинин оош-кыйыштарын туура андап 

билген кеменгер инсан ошол мезгилде болуп жаткан 

окуялардын баарын күндөлүгүнө түшүрүп турган. 

Совет бийлигин орнотуудагы кыйынчылыктар, жаны 

бийликке болгон элдин көз караштары баардыгы 

күндөлүктө чагылдырылган. Тоо койнунда жашап 

өткөн элибиздин аң-сезими ак мөңгүлүү тоолордой 

таза жана тунук болуп котур ташын койнуна салып 

келе жаткан Империалисттик Россиянын кытмыр 

саясатына тушугуп, келгин дыйкандардан, бийлик 

башындагылардан болуп көрбөгөндөй запкы жеп, 

акырында көтөрүлүшкө чыгып алсыздыгынан улам 

бөтөн жерге качууга аргасыз болгон. Ошондон улам-

бы жаңыдан орношуп жаткан жаркын келечектүү 

Совет өкмөтүнө да эл арасында ишенбөөөчүлүктөр 

көп болгон. Ал гана эмес басмачылык кыймыл да 

бийликтин толук кандуу туруктуу болдуп орношуна 

чоң тоскоолдуктарды жараткан. Мына ушундай 

тарыхый процесстердин баардыгына көзү жетип, 

анализ жүргүзүп өз күндөлүгүнө жазып жүргөн улуу 

инсандын мамлекет башына келиши кыргыздын 

келечеги үчүн чоң жетишкендик болгон. Бекеринен 

эл ичинде «Кыргыздын башына эки жылдыз конгон 

бири И.Раззаков болсо, бири Ж.Абдырахманов» 

деген сөз калбаса керек. 

